
ᐱᔾᔪᑎ: ᖃᓄᐃᓕᖓᓕᕐᒪᖔᖅ ᒐᕙᒪᒃᑯᑦ ᐱᓕᕆᕕᖏᓐᓂᑦ ᓯᐊᒻᒪᖅᑎᕆᓯᒪᓂᖅ 

 
 

ᐊᐱᖅᑯᑎ 1:  

“ᓴᖅᑭᖅᑕᐅᓗᑎᒃ ᑐᑭᓯᑎᑦᑎᒋᐊᕈᑏᑦ ᐊᔾᔨᐸᓗᖓᒍᑦ ᑕᐃᒫᒃ ᑭᐅᔭᐅᓂᖃᔪᒻᒪᑕ ᑎᑎᖅᑲᖅᑎᒍᑦ ᐊᐱᖅᑯᑎᒥᓂᕐᓄᑦ 

ᑭᐅᔾᔪᑎᑦ 12-4(2) ᐊᒻᒪ 26-4(3) ᐊᒻᒪᓗ 004-5(2), ᖃᓄᐃᓕᖓᓕᖅᑲᓕ ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂᑦ 

ᓯᐊᒻᒪᐃᓂᕐᒧᑦ ᐱᒋᐊᖅᑎᓚᐅᖅᓯᒪᔭᖓ ᐅᓪᓗᒥ ᐅᓪᓗᒋᓕᖅᑕᖓᓂ ᒫᑦᓯ 1, 2021.” 
 

ᐊᐱᖅᑯᑎ 1(a): 

ᑕᐃᑲᓐᖓᑦ ᐄᐳᕈ 1, 1999 ᑕᒪᐅᖓ ᒫᑦᓯ 31, 2021, ᖃᑦᓯᑦ ᓄᓇᕗᑦ ᒐᕙᒪᖓᑕ ᐱᓕᕆᕕᖏᑕ, ᑲᑎᒪᔨᖏᑕ, 

ᑎᒥᖁᑎᖏᑕ ᐊᒻᒪᓗ ᑯᐊᐳᕇᓴᖁᑎᑕ ᐃᖅᑲᓇᐃᔮᖁᑎᖏᑦ (ᐊᒡᒍᑐᖅᓯᒪᓗᒋᑦ ᑎᒥᐅᔪᖅᑎᒍᑦ) 

ᐊᐅᓪᓛᖅᑕᐅᓐᓂᖅᑲᑦ ᐃᖃᓗᓐᓂᑦ, ᑲᖏᖅᖠᓂᕐᒥᒃ ᐅᕝᕙᓘᓐᓃᑦ ᐃᖃᓗᑦᑑᑦᑎᐊᕐᒥᑦ ᐊᓯᐊᓄᑦ ᓄᓇᓕᒻᒧᑦ 

(ᐊᒡᒍᑐᖅᓯᒪᓗᒋᑦ ᓄᓇᓕᑦᑎᒍᑦ)? 
 

ᐊᐱᖅᑯᑎ 1(b):   

ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ ᐃᖅᑲᓇᐃᔮᖑᔪᓂᑦ ᖃᑦᓯᑦ ᐃᖅᑲᓇᐃᔮᑦ ᐃᓐᓄᑦᑕᐅᓚᐅᖅᐸᑦ 

ᐃᓱᓕᒃᕕᒃᓴᖃᕋᑎᒃ ᐅᕝᕙᓘᓐᓃᑦ ᐃᓱᓗᒃᕕᒃᓴᖃᖅᑐᑎᒃ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᓂᕋᖅᑕᐅᔪᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ? 
 

ᐊᐱᖅᑯᑎ 1(c):  

ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ ᐃᖅᑲᓇᐃᔮᖑᔪᓂᑦ ᖃᑦᓯᑦ ᐃᖅᑲᓇᐃᔮᑦ ᐃᓐᓄᑦᑕᐅᓚᐅᖅᐸᑦ 

ᓄᓇᕗᒻᒥᐅᑕᕐᓄᑦ ᐃᓄᓐᓄᑦ ᐊᒻᒪᓗ ᖃᑦᓯᑦ ᐃᓐᓄᑦᑕᐅᓚᐅᖅᐸᑦ ᐃᓄᖑᓐᖏᑦᑐᓄᑦ?  
 

ᐊᐱᖅᑯᑎ 1(d):  

ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ ᐃᖅᑲᓇᐃᔮᖑᔪᓂᑦ ᖃᑦᓯᑦ ᐃᖅᑲᓇᐃᔮᑦ ᐃᓐᓄᑦᑕᐅᓚᐅᖅᐸᑦ 

ᑯᒃᑯᑐᐃᓐᓇᕐᓄᑦ ᓄᓇᖃᖅᐸᒌᖅᑐᒥᓂᕐᓄᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᓯᐊᒻᒪᐃᕕᐅᓯᒪᔪᒥ ᓄᓇᓕᒻᒥ, ᐅᕝᕙᓘᓐᓃᑦ 

ᐊᓯᐊᓂ ᓄᓇᓕᒻᒥ ᓄᓇᕗᒻᒥ, ᐊᒻᒪᓗ ᖃᑦᓯᑦ ᐃᖅᑲᓇᐃᔮᑦ ᐃᓐᓄᑕᐅᓐᓂᖅᑲᑦ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔮᖅᑖᕋᒥᒃ 

ᐊᐅᓪᓛᕆᐊᓕᒥᓂᕐᓄᑦ ᓄᓇᕗᑦᒧᑦ ᓯᓚᑖᓂᑦ? 
 

ᐊᐱᖅᑯᑎ 1(e):  

ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ ᐃᖅᑲᓇᐃᔮᖑᔪᓂᑦ ᖃᑦᓯᓂ ᐃᖅᑲᓇᐃᔮᓂ ᐱᓕᕆᐊᖑᔭᕆᐊᓖᑦ 

ᐱᓕᕆᐊᖑᖔᖃᑦᑕᓚᐅᖅᐸᑦ ᐃᖅᑲᓇᐃᔭᑲᐃᓐᓇᖅᑎᑕᐅᔪᓄᑦ, ᑳᓐᑐᕌᒃᑯᑦ ᐃᖅᑲᓇᐃᔭᖅᑎᑕᐅᔪᓄᑦ, ᐅᕝᕙᓘᓐᓃᑦ 

ᖃᐅᔨᒋᐊᖅᕕᐅᒋᐊᖃᓕᕋᐃᒍᑎᒃ ᖃᐅᔨᒋᐊᖅᕕᐅᖃᑦᑕᓂᒃᑯᑦ?   ᖃᑦᓯᑦ, ᑖᒃᑯᓇᓂ ᐃᖅᔭᓇᐃᔭᖅᑎᓂ 

ᓄᓇᕗᒻᒥᐅᑕᐅᓂᕋᖅᑕᐅᓂᖅᑲᑦ ᒐᕙᒪᑐᖃᒃᑯᑦ ᑖᖅᒃᓯᓕᕆᔾᔪᑎᖏᒍᑦ ᐊᒻᒪᓗ ᖃᑦᓯᑦ 

ᓄᓇᕗᒻᒥᐅᑕᐅᓂᕋᖅᑕᐅᓂᓐᖏᓚᑦ ᑖᒃᓰᔭᕐᓂᖏᑎᒍᑦ? 
 

ᐊᐱᖅᑯᑎ 1(f):  

ᑕᐃᑲᓂ ᒫᑦᓯ 31, 2021, ᖃᑦᓯᑦ ᓯᐊᒻᒪᖅᑕᐅᓯᒪᔪᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓚᐅᓐᖏᓚᑦ 

(ᐊᒡᒍᑐᖅᓯᒪᓗᒋᑦ ᐃᖅᑲᓇᐃᔭᖅᕕᐅᔪᑦ ᑎᒥᖏᑎᒍᑦ ᐊᒻᒪᓗ ᓄᓇᓕᖏᑎᒍᑦ)? 
 

ᐊᐱᖅᑯᑎ 1(g):  



ᑕᐃᑲᓂ ᒫᑦᓯ 31, 2021, ᖃᑦᓯᑦ ᐃᖅᑲᓇᐃᔮᑦ ᐃᓐᓄᑦᑕᐅᓚᐅᖅᓯᒪᓐᓂᓐᖏᓚᑦ ᐅᖓᑖᓄᑦ 6 ᑕᖅᑮᑦ 

(ᐊᒡᒍᑐᖅᓯᒪᓗᒋ ᐃᖅᑲᓇᐃᔭᖅᕕᐅᔪᑦ ᑎᒥᖏᑎᒍᑦ ᐊᒻᒪᓗ ᓄᓇᓕᖏᑎᒍᑦ)? 
 

ᐊᐱᖅᑯᑎ 2: 

“ᑕᐃᑲᓂ ᒫᑦᓯ 31, 2021, ᖃᓄᐃᓕᖓᓕᓚᐅᖅᐸᑦ ᐊᑐᓕᖅᑎᑕᐅᕙᓪᓕᐊᓂᖏᑦ “ᐱᒻᒪᕆᐅᔪᑦ 

ᐱᓕᕆᒋᐊᕐᓃᑦ” “ᐱᒻᒪᕆᐅᔪᑦ ᐊᑐᓕᖁᔭᓕᐊᑦ” ᐊᒻᒪᓗ “ᖃᖓᒃᑰᖅᑕᕐᓂᐅᒋᐊᓖᑦ” ᐃᓗᐊᓃᑦᑐᑦ ᓄᓇᕗᑦ 

ᒐᕙᒪᖓᑕ ᐱᓕᕆᕕᖏᓐᓂᑦ ᓯᐊᒻᒪᒃᑎᕆᓂᕐᒧᑦ ᐱᓕᕆᒋᐊᕐᓂᕐᒧᑦ ᐸᕐᓇᐅᑎᖓᓂ ᓴᖅᑭᖅᑕᐅᔪᔪᒥ 

ᒪᓕᒐᓕᐅᖅᕕᒻᒧᑦ ᔫᓂ 5, 2012−ᒥ?” 

 

 


